
ija-orang telah berboewat di dalam kahidoepan sahari-hari atawa di dalam hal melakoeken djabatan.

Satoe dari antara KHONGTJOE poenja moerid-moerid jang berboedi, TJOE Ko namanja, ada djadi kapala negri di soewatoe kota di karadjaän Oewe. Pada soewatoe tempo, oleh kerna dengan terkoenjoeng-koenjoeng di dalam kota ada
terbit karoesoehan dengan lantaran gosok-gosokan moesoeh dari loewar, ini TJOE Ko terpaksa lari ka loewar kota dan semboeni di dalam desa; komoedian ija soeroeh satoe orangnja jang ija pertjaja betoel, pergi kabarken halnja kapada KHONGTJOE. Ini soeroehan tjerita pada KHONGTJOE, bahoewa tempo TJOE Ko serta orang-orang pengikoetnja mengambil djalan pelari dan sampe di dekat pintoe kota, TJOE Ko itoe dapat taoe, bahoewa orang jang disoeroeh djaga pintoe itoe oleh orang-orang peroesoehan, boekan lain adanja, hanja saorang jang doeloe hari taoe dapat hoekoeman berat dari padanja. Sebab bagitoe, TJOE Ko takoet nanti ditangkap oleh itoe pengawal pintoe, dan lantas maoe berdjalan balik kombali. Aken tetapi tempo pengawal itoe menanja, mengapa TJOE Ko maoe balik kombali, dan TJOE Ko britaoe apa sebabnja, pengawal itoe lantas senangken hatinja TJOE KO dengan oendjoek satoe djalanan, di mana TJOE KO boleh meliwat dengan slamat aken lolosken diri dari tangan moesoeh, dan pengawal itoe memaksa-maksa, soepaja TJOE-Ko djalan di djalanan itoe. Tempo TJOE Ko berkata, bahoewa ija takoet pengawal itoe ada dendam hati dan hendak membalas sakit kapadanja, pengawal itoe berkata, jang ija tiada merasa dendam, hanja ada merasa beroetang kabaikan; kerna ija telah mendapat rasa betoel, bahoewa TJOE-Ko telah kenaken kapadanja hoekoeman paling enteng, jang TJOE KO boleh briken dengan tida melangkahi oendang-oendang dan tida meninggalken kawadjiban. Ija telah dapat

